Күзетші материалдық жауапкершілікке тартылды
Шымкент ҚІІБ Әл-Фараби ПБ-не Шымкент қаласындағы орта мектеп директорынан қатынас хат түскен. Қатынас хатта белгісіз тұлғалар, мектептің информатика кабинетінің сыртқы есігінің құлпын бұзып, ішіндегі темір тор есігін ашып, ішіндегі жалпы құны 2 067 530 теңге құрайтын 10 дана «НР» маркалы ноутбук компьютерлерді жасырын ұрлап кеткені көрсетілген.

Аталған оқиға бойынша Әл-Фараби ПБ-нің тергеушісі белгісіз тұлғаладың үстінен ҚР ҚК-нің 175 бабы 3 бөлімі «б» тармағымен қылмыстық іс қозғап, алдын ала тергеу нәтижесімен қылмыскерлердің анықталмауына байланысты істі бірнеше рет тоқтамға алған болатын.

Құжаттардың зерделенуі барысында аталған мемлекеттік мүлік осы күні кезекшілікке түскен күзетші В. аралығында қолды болған.

Мектепмен директоры азамат В. «күзетші» ретінде жұмысқа қабылданып, жұмысқа қабылдау туралы келісім шарт жасалынып, осы шартқа сәйкес күзетшіге материалдық жауаптық жүктелген болатын.

Бұдан бөлек, осы келісім шартта, жұмысшы еңбек шартын және жұмыс тәртібін сақтау, шұғыл жағдайларда және қажет туындаған жағдайда дер кезінде басшыға хабарлау, мекеме бөлмелеріндегі материалдық құндылықтардың сақталуына кепілдік беру міндеттері қарастырылған.

Сонымен қатар, мектеп директорымен бекітілген күзетшінің лауазымдық нұсқамасында мектеп аумағындағы ғимарат, құрылыстар, құрылғылар және материалды құндылықтар күзетшінің күзетіне жататыны, күзетші өз кезекшілігі барысында аумақтағы ғимарат, құрылыстарды бақылауға, құлыптардың сақталғанына, бөлме ішіндегі материалдық құндылықтарды қарауға және олардың сақталуына бақылау жүргізуге, әкімшіліктің рұқсатынсыз мектеп аумағына бөтен тұлғаларды және көліктерді кіргізбеуге, өз кезекшілігінде материалды құндылықтардың орын ауысуы және олардың бар жоқтығы кезекшілікті тапсыру-қабылдау тіркеу журналында көрсетуге, кезекшілік барысында болған оқиғаларды және заңбұзушылықтарды басшыға баяндауды қарастырылған.

Алайда мектептің күзетшісі өзіне жүктелген міндеттеріне немқұрайлықпен қарау салдарынан мемлекеттік мүліктің қолды болуына жолды болған.


Қазақстан Республикасы Еңбек Кодексінде қызметкер жұмыс берушінің алдында оның мүлкін жоғалту не бүлдіру арқылы келтірілген залал үшін, немесе іс-әрекеті (әрекетсіздігі) нәтижесінде туындаған залал үшін материалдық жауаптылықта болатыны және ол жұмыс берушіге келтірілген тікелей нақты залалды өтеуге міндеттілігі қарасытырылған.

Тікелей нақты залал деп жұмыс берушінің бар мүлкінің азаюы немесе аталған мүліктің (оның ішінде, егер жұмыс беруші осы мүліктің сақталуы үшін жауаптылықта болса, үшінші тұлғалардың жұмыс берушіде жатқан мүліктерінің) жай-күйінің нашарлауы, сондай-ақ жұмыс берушінің мүлікті сатып алу немесе қалпына келтіру үшін шығындалуына не артық төлем төлеуіне деген қажеттілігі түсініледі.

Қызметкерге толық материалдық жауапкершілікті өзіне алу туралы жазбаша шарт негізінде берілген мүліктің және басқа да бағалы заттардың сақталуы қамтамасыз етілмегені үшін жұмыс берушіге келтірілген залалдың толық мөлшеріндегі материалдық жауапкершілік қызметкерге жүктеледі.

Еңбек шартының басқа тарапқа залал келтірген тарапы заңдарда белгіленген мөлшерде сот шешімінің негізінде не ерікті түрде өтейді.

Жоғарыдағы негіздерге байланысты аудан прокуратурасы азамат В-дан 2 067 530 теңге қаражаттағы залалды өндіру мақсатында аудандық сотқа талап-тілек беріп, оның қаралу нәтижесі бойынша талап-тілек қанағаттандырылып азамат В-ның материалдық жауапкершілігі шешілді.

